
        13th- International Conference on Research in Humanities, Applied Sciences and Education  
Hosted from Berlin, Germany 

https://conferencea.org                                                                                                                  April 27th 2023 

 56 

TA’LIM TIZIMIDA RAQAMLI TEXNOLOGIYALARNING OʻRNI 

Raximov Jo'rabek Rashidjon o'g'li 

Master of education of the Kokand State Pedagogical Institute 

 

Annotatsiya 

Mazkur  maqolada  ta’lim  tizimini  isloh  qilishdagi  jihatlar, xususan, raqamli texnologiyalar  

orqali  samarali  darslar  tashkil  qilish  haqida  soʻz  yuritilgan. Oʻquvchilar  qiziqishini 

orttirish  hamda  dars  jarayonidagi  faolligini  oshirishda  ushbu  texnologiyalar oʻrni  

beqiyosligi  fikrlar davomida asoslangan. 

  

Kalit  soʻzlar: raqamli  texnologiya,  ta’lim,  bilim,  integratsiya,  muammoli  ta’lim,  

zamonaviy ta’lim, interfaol, innovatsion. 

 

Axborotlashuv    asrida davlatning innovatsion    imkoniyatlarini    shakllantirish jarayonida 

asosiy  vazifa oʻqituvchilar  zimmasiga tushmoqda. Bunday muhim  vazifani zamonaviy  

pedagogik  va  axborot  texnologiyalarini mukammal egallagan, oʻz ustida doimiy ishlaydigan, 

bilim, koʻnikma va malakalarini takomillashtiruvchi, ishiga kreativ yondashuvchi 

oʻqituvchigina hal eta oladi. “Ta’lim  jarayonini,  oliy  ta’limning oʻquv  reja  va  dasturlarini  

yangi pedagogik texnologiyalar   va oʻqitish   usullarini   keng   joriy   etish, magistratura   

ilmiy-ta’lim jarayonini sifat jihatidan yangilash va zamonaviytashkiliy shakllarni joriy 

etishasosida yanada takomillashtirish zarur” .Zamon  shiddat  bilan  rivojlanayotgan  bir  

paytda ta’lim  ham  bir joyida  turib qolmaydi.  Hozirda  davr  talabi  bilan ta’limning 

an’anaviyshakllari: suhbat,  yodlash, turli hikoyalar oʻrniga  ta’limning  noan’anaviy  

shakllari: integratsiyalashgan darslar, kuzatuv   darslari,   muammoli   vaziyatlarni   qoʻyish   

kabilar   kirib   keldi. Ta’limning shundayshakllari  orqali  tashkil  etilgan darslar oʻquvchilarga  

yoqadi, ulardaqiziqish uygʻotadi, ularga koʻplab yangiliklar beradi.Zamonaviy ta’lim 

oʻquvchi oldiga: bilimlarni erkin egallash, turli vaziyatlarda turli insonlar  bilan  munosabatda  

boʻlishni  bilish,  shu  bilan  birga oʻz  oldiga oʻzini  erkin, ishonchli  his  qilish  kabi  

maqsadlarni  qoʻyadi. Shunday ekan ta’limning kommunikativ texnologiyasi ayni jarayonda 

innovatsion hisoblanadi.Та’lim  va  tarbiya  jarayonlari oʻz-oʻzidan  insonni  

rivojlantirmasdan,  faoliyatli shaklga    ega    boʻlganida    rivojlantira    oladi. Oʻquvchining    

bilim,    koʻnikma    va malakalarining  rivojlanishi  uchun  uning  faoliyatini  toʻgʻri  tashkil  

etish  zarur. Oʻquv materialini  sust  idrok  etish  jarayonida  rivojlanish  sodir  boʻlmaydi.  

Masalan:  bola kitobni  qanchalik  koʻp  varaqlamasin, oʻzi  raqamlarni  eslab  qolmasa,  

ulardan  misol tuzishni oʻrgana  olmaydi,  unda  hech  qanday  misol  yechish  koʻnikmasi  

shakllanmaydi. Oʻquvchining oʻz harakatlari kelajakda uning qobiliyati shakllanishining asosi 

boʻladi. Shunday ekan ta’limning vazifasi oʻquvchilarni harakatlarga undovchi vaziyatlarni 

tashkil  etishdan  iborat.  Bir  soʻz  bilan  aytganda, oʻqituvchilarhar  bir oʻquvchi  turli 

vaziyatlarda   topshiriqlarni   toʻgri   yecha   olishda   individual   vositalari   va   usullarini 

shakllantirishga  yordam  beruvchi  maxsus oʻquv  sharoitlarini  yaratishlari  zarur. Bu  esa 

oʻz  navbatida  ta’lim  tizimining  oldiga  qoʻygannatijalarga  erishish  texnologiyasining 

muhim masalalaridan biri sanaladi.Boshlangʻich  sinf oʻquvchilarining  diqqatlari  tarqoq  

boʻlib,  ular  koʻp  holatda diqqat–e’tiborlarini  bir  holatdan  ikkinchisiga  qaratishlari  qiyin.  

Ammo oʻquvchining oʻziga  doskada  har  qanday  obyektni, elektron shakllar,  yozuvlarni  

bajarish,  rangi, kattaligi,   shaklini oʻzgartirish   imkoniyati   berilganda   diqqati   kuchayadi.    

Masalan: matematika  darsida  kompyuter  vositalari,  proyektor, elektron doskadan  

foydalanilishi bilan  bolalarning  darsga  qiziqishlari ortadi hamda ta’lim jarayonining faolligi 

oshadi. Ma’lumot  hajmining  koʻpligi oʻquvchilarga  ogʻirlik  qilmaydi.  Zero,jarayon oʻyin 

tarzida  faol oʻqishga  imkon  beradi.  Elektron  doska -boshlangʻich  sinf  matematika ta’limi 

jarayonini koʻrgazmali,  rang-barang, qiziqarli qiluvchi samarali vosita. Ta’lim jarayonini 

rivojlantirishda raqamli texnologiyalar juda muhim hisoblanadi.Axborotkomunikatsion  

qurilmalar  bilan  jihozlangan oʻquv  xonasida oʻquvchilar va oʻqituvchi  uchunta’lim  

jarayonni  tashkil  etish  hamdaolib elektronqiziqarli  va samarali 

boʻladi.Raqamlitexnologiyalar -foydalanuvchi  manfaatlari  uchun  axborotlarni  yigʻish, 

tahrirlash, saqlash, tarqatish va foydalanish maqsadlarida birlashtirilgan metodlar, ishlab 

chiqarish jarayonlari va dasturiy-texnik vositalar toʻplamidan iborat. Olimlarning   

ta’kidlashicha   ta’lim   sohasida   qoʻllaniladigan raqamli texnologiyalardan foydalanish 

quyidagi masalalarni amalga oshirishni oʻz maqsadi qilib qoʻyishi kerak: -oʻquvchilar 

fikrlashlarining tizimliligini ta’minlash va rivojlantirish;  

-bilim  olish,  koʻnikma  va  malakalarini  rivojlantirish  hamda  mustahkamlashda 

oʻquvchining idrok etish faoliyati barcha turlarini qoʻllab-quvvatlash;  

-ta’lim   jarayoni   yaxlitligini   saqlab   qolgan   holda oʻquv     jarayonini individuallashtirish 

tamoyilini amalga oshirish.Raqamli  texnologiyalarnita’lim  vositalarining bir qator  

koʻrsatkichlari  boʻyicha turlarga ajratish mumkin:1. Pedagogik masalalari boʻyicha)   tayanch   

tayyorgarlikni  ta’minlovchi  vositalar:  elektron darsliklar,  ta’lim tizimlari, bilimlarini nazorat 

qilish tizimlari;b)  amaliy  tayyorgarlik  vositalari:  masalalar  toʻplamlari,  raqamli  

texnologiyalar, virtual konstruktorlar;d)    yordamchi    vositalar:    adabiyotlar,    

rivojlantiruvchi    kompyuter oʻyinlari, multimediyali video darslar; 2.Ta’lim jarayonini 

tashkil qilish boʻyicha) axborot-ta’lim resurslari;b) interfaol; 

Xulosa    qilib    shuni    aytish    mumkinki,raqamli    texnologiyalarni    qoʻllash 

oʻquvchilarning   qiziqishlarini   oshirishga   va   ijobiy   motivatsiyasini   shakllantirishga 

yordam beradi, chunki oʻquvchilarning individual ta’lim imkoniyatlarini va ehtiyojlarini 

maksimal   hisobga   olish, oʻquv   mashgʻulotlari   mazmuni,   shakllarini   tanlash   keng 

imkoniyatlari, oʻquvchilarning   ijodiy   imkoniyatlarini   ochib   berish, oʻquvchilarnin 

zamonaviy   axborot   texnologiyalarini oʻzlashtirishlariga   yordam   beradi.   Raqamli 

texnologiyalar imkoniyatlaridanraqamli oʻquv resurslarini, individual testlar masofaviy 

darslarni tashkil etishda foydalanilishi mumkin. 

